
 
 

 
 
 
 
 

THE CGA GROUP OF COMPANIES (RIVER BIOSCIENCE, XSIT, CGA CULTIVAR COMPANY, CGA GROWER DEVELOPMENT COMPANY AND CITRUS 
ACADEMY) AND THE RESEARCH AND TECHNICAL SERVICES PROVIDED BY CITRUS RESEARCH INTERNATIONAL, ALL PROVIDE ESSENTIAL 

SUPPORT TO THE CITRUS GROWERS OF SOUTHERN AFRICA 

U I T  D I E  P E N  V A N  D I E  C E O  

VERLIGTING VIR DIESEL EN PETROL 
Die Minister van Finansies het hierdie Woensdag die Mediumtermyn-
begrotingsbeleidsverklaring gelewer. Dit kom te midde van verskeie uitdagings: gewone Suid-
Afrikaners het te kampe met hoë brandstofpryse, stygende koste vir voedsel, vervoer en 
nutsdienste, asook 'n ekonomie wat sukkel om werksgeleenthede te skep. Ons kan almal 
saamstem dat die lewe uiters duur geword het! Die Reserwebank het ook onlangs die repo-koers 
met vyf-en-twintig basispunte verhoog, wat die druk verder laat toeneem. 
Ons produsente, en die landbousektor in die algemeen, word natuurlik ook deur hierdie 
uitdagings geraak. Daarom het die CGA die Minister se aankondiging verwelkom dat die 
algemene brandstofheffing vir die tydperk November tot Januarie met R3,00 per liter vir diesel 
en R1,50 per liter vir petrol verlaag sal word.  Ons verwelkom dit, aangesien elke bietjie verligting 
help – veral as ’n mens in ag neem watter druk ons bedryf ervaar het en steeds ervaar weens 
die oorlog in die Midde-Ooste. Die volgende 4 tot 5 maande is ‘n belangrike tyd waartydens die 
meeste plaas-aktiwiteite ter voorbereiding van die komende oes plaasvind. Dit is afhanklik van 
trekkers en verskeie ander masjinerie. Die verligting is baie welkom.  Die landbousektor was ’n 
baken van hoop wat sy bydrae tot ekonomiese groei betref. Dit het egter ondersteuning nodig 
om groeipad vol te hou. Produsente kom ook voor ’n bykomende uitdaging te staan wat die weer 
betref, aangesien ons aan die vooraand van ’n El Niño-verskynsel staan, wat verdere druk kan 
veroorsaak. Die CGA verwelkom ook die gebeurlikheidsreserwe van R10 miljard wat in hierdie 
verband toegewys is, en hoop dat die wyse waarop dit aangewend word, ons produsente tot 
voordeel sal strek. 

AGRI’S GOT TALENT 

Dit is met groot genoeë dat ons aankondig dat die wenner van Agri’s Got Talent weereens 'n 
deelnemer uit die sitrusbedryf is! Baie geluk aan Honey Katoo, wat van Patensie afkomstig is en 
by Endulini Fruit werk. Dit is nog 'n trotse oomblik vir die sitrusbedryf.   
Hierdie prestasie beklemtoon die ongelooflike talent, toewyding en potensiaal binne ons bedryf. 
Ons is trots daarop om te sien dat die bedryf so goed verteenwoordig word, en hoop dat hierdie 
sukses ander sal inspireer om in die toekoms deel te neem en hul vermoëns in kompetisies ten 
toon te stel. Agri’s Got Talent word deur Hortgro, CGA, SATI, SA Wine en die Wes-Kaapse 
Departement van Landbou geborg. Die vrugte- en wynbedrywe is bekend vir hul wêreldklas-
uitvoere, maar hulle is ook die tuiste van talle talentvolle sangers wie se stemme gewoonlik net 
in boorde, pakhuise of op pad werk toe gehoor word. Agri’s Got Talent 2026 het aan hierdie 
verborge sterre 'n kans gegee om te skitter.  In die woorde van die organiseerders: die kompetisie 
help elke jaar om ongelooflike stemme in die landbou te ontdek, en baie van die deelnemers 
het nog nooit voorheen op 'n verhoog opgetree nie. Die kompetisie stel hul moed op die proef. 
Dit vier ook die mense wat ons landboubedrywe sterk maak. 
 

GEPAK EN VERSKEEP - VOLUMES 

Einde van week 40 
miljoen 15 kg 
kartonne 

Gepak Gepak Gepak Verskeep Verskeep 
Oorspronklike 
skatting 

Nuutste 
voorspelling 

Finaal 
gepak 

Visie 
260 

BRON: 
PPECB / AGRIHUB 

2024 2025 2026 2025 2026 2026 2026 2025 2026 

*Pomelo’s  14.4 m   15.3 m   15.3 m  15.2 m 14.9 m  17.8 m   15.4 m  15.3 m 15.5 m 

Suurlemoene  34.7 m   41.3 m   51 m  40.9 m 48.5 m  45.9 m   51 m  41.6 m 43.4 m 

Mandaryne  41.7 m   53.5 m   50.7 m  51.9 m 49.2 m  52.7 m   50.8 m  53.5 m 50 m 

Nawels  25.1 m   31.5 m   25.2 m  30.9 m 24.5 m  30 m   25.2 m  31.6 m 32.3 m 

Valencias  48.7 m   61.6 m   58.7 m  58.7 m  55.1 m   63 m   58.8 m  62 m 67.8 m 

Totaal  164.6 m   203.2 m   200.9 m  197.6 m 192.2 m  209.4 m   201.2 m  204 m 209 m 

* Verspreiding van verpakte pomelo's: Volumes vir Klas 1 en 2 het relatief stabiel gebly op 12,5 miljoen kartonne (2026), 

vergeleke met 13,4 miljoen (2025) en 13 miljoen (2024), terwyl volumes vir PP toegeneem het tot 2,8 miljoen kartonne, 

vergeleke met 1,8 miljoen (2025) en 1,4 miljoen (2024). 

Dr Boitshoko Ntshabele 

23 Oktober 2026 

Week 43/26 

“Choose to be optimistic, it feels 
better.”  

(Dalai Lama) 

INTERESSANTE FEITE 
Om suurlemoensap oor gesnyde 
vrugte (soos appel en avokado) te 
druk, vertraag oksidasie en 
verminder verbruining aansienlik. 

Vir die jongste volumes Suid-

Afrikaanse sitrus wat gepak en 

verskeep is, besoek asseblief 

die CGA-webwerf: Stats 01 – 

Shipping & Cold Stores Stock 

Statistics Dashboard | CGA 

CGA CITRUS SUMMIT 
 
Registrasie vir die 2027 CGA Citrus 
Summit is nou oop vir almal! Ons 
moedig jou aan om vroeg te 
registreer om jou plek by die 
Summit, wat van 9–11 Maart 2027 
plaasvind, te verseker! 
 
Daar is steeds 'n paar 
borgskapgeleenthede beskikbaar – 
indien u belangstel, kontak 
asseblief tanya@cga.co.za.   
 
 CGA GROEP-INLIGTING 
FINALE 
SITRUSBEMARKINGSFORUM 
(CMF) 
Datum: 30 Oktober 2026 
Tyd: 10:00am 
Plek: MS Teams 
Skakel: Kontak asseblief 
portia@cga.co.za om die skakel 
te ontvang 

